
Alver kommune
Postboks 4, 5906 Frekhaug
Innbyggjarservice: +47 56 37 50 00

post@alver.kommune.no
www.alver.kommune.no

Kontonummer: 13207 29 30559
Organisasjonsnummer: 920 290 922

Odd Molvik
Molvikavegen 532
5993 OSTEREIDET

Referanser: Saksbehandlar: Dato:
Dykkar: Laila Bjørge 1 5.05.2020
Vår: 20/5404 - 20/28465 laila.bjorge@alver.kommune.no

Løyve til å lukka 4 korte bekkestrekk på GBNR 227/4 Molvik

Administrativt vedtak: Saknr: 508/20

VEDTAK:
Alver kommune gjev med heimel i § 4 i forskrift om produksjonstilskot godkjenning til å lukka
4 aktuelle strekk av bekkar på 40m, 28m, 31m, og 13m i samsvar med kart og søknad datert
19.02.2020. Grunngjeving går fram av saksutgreiinga over.

Det er eit vilkår at råda som kjem fram i uttale frå NVE vert følgt:
NVE syner særskilt til tiltakshavar sitt forvaltaransvar og plikt til aktsemd i vassressurslova § 5.
Paragrafen gjev pålegg om at vassdragstiltak skal planleggjast og gjennomførast slik at dei
er til minst mogleg skade og ulempe for ålmenne og private interesser.

Om kommunen tillèt lukking, er det viktig at alternative flaumvegar er sikra. Tiltakshavar må
dokumentere ar røyra er dimensjonert for stor flaum, og tiltakshavar må sjå til at det er
alternative, sikre vegar for flaumvatnet når røyret går fult, slik at det ikkje oppstår skadar.
Inntaket bør vere sikra med rist utforma slik at dei ikkje vert tilstoppa av rek og lausmassar
under flaum.

Etter vassressurslova § 47 kan skadar på andre eigedomar som følgje av feil utforming
og/eller manglande vedlikehald, medføre erstatningskrav. Vi vil og minne om at lukka
bekkar krev areal, då det ikkje må etablerast bygg over lukka bekkar. Det er tiltakshavar
som ev. er ansvarleg for ev drift og vedlikehald av tiltaka.

Saka gjeld
Odd Movik søkjer 1 9.02.20 om å lukke fire korte strekk i det søkar definerer som flaumbekkar.
Føremålet med lukkinga er å betre tilhøva for eksisterande produksjon av frukt og bær på
garden. Eit EU regulativ sett krav om 30 meter «vernesone» til vatn. Innanfor denne sona kan
det ikkje nyttast noko form for plantevernemidlar (også økologisk godkjente midlar). Dei
aktuelle strekka er på 40m, 28m, 31 m, og 1 3m. Dei to siste strekka vert tolka av kommunen
som bekkar utan årssikker vassføring.

Bekkane ligg i landbruk- , natur og friluftsområde i kommuneplan (LNF) og tiltaket er ikkje i strid
med arealformålet.
Om bruket

Odd og Sonja Molvik  eig og driv GBNR 227/4 i Molvik i Alver kommune.  

Bruket har 4,3 daa fulldyrka, 8,6 daa overflatedyrka og 29,5 daa innmarksbeite. Det er 82,4 

daa produktiv skog og samla har garden eit areal på 193,8 daa. Drifta på bruket er 

produksjon av eple, plommer, bringebær og jordbær i tillegg til sau og honningsproduksjon.  

Det gode lokalklima gjer at det er gode tilhøve for frukt- og bærproduksjon.  Salet er i 

hovudsak direkte sal til kundar i Nordhordland, og bruket har i tillegg visningssenter for 

honningproduksjon. Det meste av det fulldyrka og overflatedyrka arealet er i bruk til frukt- og 

bærproduksjon. 

 

Søknaden har vore til uttale til NVE, Fylkesmannen og Fylkeskommunen  

 

 
Figur 1 kart og bilde lukking bekk nr 1 og 2 

 

 
Figur 2 kart og bilde frå område nr 3  

 

 
Figur 3 Kart og bilde strekk 4 

NVE har i skriv datert 11.03.2020 uttalt: 

På generelt grunnlag bør bekkelukking unngåast. Bekkar skapar variasjon i landskapet, og 

mange plantar og dyr er knytt til dei. Bekkane har både grunna vasspegel, og vegetasjon, 

verdi for både det biologiske mangfaldet, og for natur- og kulturlandskapet. Vidare bidreg 

opne bekkar til reduksjon av forureining nedstraums. Opne bekkar gir vanlegvis mindre fare 

for flaumskadar, av di dei normalt har større kapasitet til å leie flaumvatn enn røyr, og av di 

dei gir betre moglegheit til kontrollere avrenning i flaumsituasjonar. Dette kan vere verdt å 

merke seg då søkar definerer bekkane som flaumbekkar. NVE vurderer at tiltaket ikkje treng 

ytterlegare handsaming etter vassressurslova, men kjem med ein del råd og føringar til korleis 

arbeidet bør utførast. 

 

I vassressurslova kap. 2 er det gjeve ålmenne reglar om tiltak i vassdrag. NVE syner særskilt til 

tiltakshavar sitt forvaltaransvar og plikt til aktsemd i vassressurslova § 5. Paragrafen gjev 

pålegg om at vassdragstiltak skal planleggjast og gjennomførast slik at dei er til minst mogleg 

skade og ulempe for ålmenne og private interesser. 

 

NVE gjer merksam på at dersom planen vert endra eller det syner seg at ålmenne interesser 

kan verte påverka av tiltaket, kan dette utløyse konsesjonsplikt jf. vassressurslova § 8. I slike 

tilfelle må plan for tiltaket sendast NVE for ny vurdering. 

 

NVE minner om at tiltaket må avklarast i høve anna relevant regelverk som t.d. plan- og 

bygningslova og naturmangfaldslova. Tiltakshavar kan verte ansvarleg for eventuelle skader 

og ulemper på ålmenne og private interesser som fylgjer av tiltaket, jf. vassressurslova § 47. 

 

Fylkesmannen har i skriv datert 26.03.20 gitt slik uttale. 

Grunna fossane i bekkane, vurderer vi at det ikkje er anadrom fisk i bekkane innanfor 

tiltaksområdet. Vestland fylkeskommune er då rette mynde for ein eventuell vurdering etter 

forskrift om fysiske tiltak i vassdrag. Søkjer opplyse at det ikkje er sett fisk oppstraums 

eksisterande røyr. 

Bekkelukking er etter vårt syn generelt uheldig og bør unngåast. Opne vassdrag har stor verdi 

for flora og fauna, som landskapselement, for vasskvalitet og handtering av vatn 

(flaumkapasitet) mm. Vi viser elles til NVE si fråsegn. 

 

Fylkeskommunen har i skriv datert 11.05.2020 gitt slik uttale: 

 I denne saka vurderer Vestland fylkeskommune at tiltaket ikkje vil ha konsekvens for fisk (det 

er ikkje fisk i vassdraget osv.), og det er difor ikkje naudsynt med vidare handsaming etter 

forskrift om fysiske tiltak i vassdrag. Det er difor Alver kommune som må gje løyve etter plan 

og bygningslova dersom det skal gjennomførast ei bekkelukking. 

 

Det er opp til kommunen å vurdera om søknaden skal handsamast  etter plan og 

bygningsloven og/eller landbrukslovverket.  Søknaden har vore drøfta med plan- og 

byggesak som har svart:  denne saka gjeld terrenginngrep som er nødvendig for 

landbruksdrifta. Etter føresegn 3.4.1 b) til KDP for Lindås krev det då ikkje dispensasjon. Pga. 

omfanget i denne konkrete saka kan me ikkje sjå at tiltaket er eit vesentleg terrenginngrep. 

Forskrift om produksjonstilskot er heimla i jordlova, og omsyn til uttaler frå sektormynde og 

vurderingar etter naturmangfaldlova vert teke med i vurderinga. Søknaden krev difor ikkje 

handsaming etter plan- og bygningslova. 

 

VURDERING: 

 

Høyringsuttalelsar frå NVE, Fylkesmannen og fylkeskommunen slår fast at søknaden ikkje treng 

handsaming etter vassressurslova eller forskrift om fysiske inngrep i vassdrag. Det er 

kommunen som skal fatta vedtak i saka, og søknaden skal vurderast  etter plan- og 

bygningslova, naturmangfaldlova, vassdirektivet og forskrift om produksjonstilskot. Viktige 

interesser som desse lovverka skal i vareta  er omsynet til naturmangfaldet, landskapsbilete, 

fiskeinteresser, kantvegetasjon, tilhøvet til flaum, dimensjonering og utforming for å unngå 

skade. Sistnemnde  er godt i vareteke i NVE sin uttale.  

 

Etter kommunen sitt syn er det ikkje naudsynt med handsaming etter ureiningslova, då lukking 

ikkje vil medføra noko meir avrenning frå areala enn det er i dag. Arealet er under 1 daa 

totalt sett og treng difor ikkje samtykke etter bakkeplaneringsforskriften. 

 

Både NVE, fylkesmannen og fylkeskommunen rår frå bekkelukking på generelt grunnlag fordi 

bekkar skapar variasjon i landskapet, og mange plantar og dyr er knytt til dei. Bekkane har 

både grunna vasspegel, og vegetasjon, verdi for både det biologiske mangfaldet, og for 

natur- og kulturlandskapet. Opne bekkar gir vanlegvis mindre fare for flaumskadar, av di dei 

normalt har større kapasitet til å leie flaumvatn enn røyr, og av di dei gir betre moglegheit til 

kontrollere avrenning i flaumsituasjonar.  Hovudregel er dermed at bekkar ikkje bør lukkast, 

men dersom det er tungvegande grunnar som talar for å gjera det, og omsynet til natur- og 

miljøverdiar vert tilstrekkeleg ivareteke, kan kommunen gje løyve. 

 

Saka er vurdert etter forskrift om  produksjonstilskot og rundskriv 2020-7 frå 

landbruksdirektoratet og naturmangfaldlova. 

 

 For å ha rett på areal- og kulturlandskapstilskot  til jordbruksareal  som vert aktivt drive må 

føretaket ikkje foreta inngrep som forringar kulturlandskapet jf   § 4 i forskrift om 

produksjonstilskot:  Det kan ikke gis tilskudd dersom det foretas inngrep som forringer 

kulturlandskapet. Dersom annet regelverk ikke er til hinder for det, kan kommunen likevel 

forhåndsgodkjenne inngrepet dersom det avhjelper betydelige driftsmessige ulemper. 

 

I denne saka vil lukking av 4 kortare strekk på bekkar vera avgjerande for om drifta på 

garden kan halda fram, og dermed vera i tråd med formålet til forskrifta  om å bidra til et 

aktivt og bærekraftig jordbruk. 

 

Føremålet til miljøkrava er å bidra til ein meir miljøvennleg jordbruksproduksjon og 

kulturlandskapet er definert som både landskapsbilde, mangfaldet i naturen og 

kulturhistoriske verdiar.  Kommunen har vurdert om tiltaket kan ha negative konsekvensar  

natur- og kulturlandskap.  Strekka er korte og ligg i kanten av fruktteigane, fleire av dei 

framstår meir som opne grøfter og er lite synleg i terrenget. Det er rikeleg med vatn og bekkar 

i området. Delar av bekkane er lukka frå gamalt av, og slik kommunen  vurderer saka vil det 

ha liten negativ påverknad på kulturlandskapet  å lukka desse  4 korte strekka.   

 

Naturmangfaldlova 

Det er gjort søk i Naturbasen og artsdatabanken  og det er ikkje registrert opplysningar om 

artar eller naturtypar , som kjem i konflikt med lukkinga. Uttale frå fylkesmannen og 

fylkeskommunen legg til grunn at tiltaket ikkje er i konflikt med fiskeinteresser. Det vil framleis 

vera opne bekkar og kulpar på garden som gjer at både fuglar, insekt og dyr har god tilgang 

til vatn.  Kommunen vurderer kunnskapsgrunnlaget som tilstrekkeleg opplyst med tanke på 

konsekvensar tiltaket kan ha for naturverdiar.  Generelt gjeldt det at alle inngrep som vert 

gjort i naturen  skal utførast mest mogleg  varsamt. Ut frå ei samla vurdering meiner 

kommunen at det er tatt naudsynt omsyn til naturmangfaldet jf. 8-12 i naturmangfaldlova. 

 

Vassdirektivet sett krav om at kommunen ikkje kan gje løyve til tiltak som forringar 

vasskvaliteten i bekkar og vassdrag.  Bekkane renn  i eit område med hovudsakleg fjell, 

utmark, lite bebyggelse og små teigar med jordbruksareal, noko som kan indikera at 

vasskvaliteten er god. Lukkinga ikkje vil gjera vasskvaliteten dårlegare enn før.  

Kulturminne 

Kommunen ar søkt i tilgjengelege databasar for kulturminne og ikkje funne at det er noko 

konflikt mellom det  planlagde tiltaket og kulturminnelova.  Søkjar har påpeikt at lukking vil 

betra situasjonen for gamal jordkjellar som ligg tett ved bekkeløpet  og som tidlegare har fått 

skade i flaumar. Lukkinga er difor positivt for å ta vare på dette kulturminne. 

 

Me gjer likevel merksam på meldeplikta etter kulturminnelova §8, 2. ledd . Dersom automatisk 

freda kulturminne som gjennstandsfunn, flekkar med trekol eller konstruksjonar blir avdekt 

under gjennomføring av tiltaket, må dette straks meldast til Hordaland fylkeskommune, og alt 

arbeidet stansast til rette forvaltningsmyndighet har vurdert funnet. 

 

Dimensjonering og utføring av arbeidet 

Kommunen vil slutta seg til råda frå NVE om korleis arbeidet må utførast. Grunneigar har lang 

erfaring med grøfting og kjenner bekkane sine godt. Han har i skriv datert 23.03.20 gjort greie 

for kva dimensjonar som er tenkt brukt på dei ulike strekka basert på erfaring frå 

flaumvassmengder på dei ulike stadene. Kommunen meiner at dei vurderingane som er gjort 

vil vera tilstrekkeleg.  Landbrukskontoret har vore på synfaring med søkjar og såg mellom 

anna på dimensjonering, flaumløp og endring av landskapsbilete. Alle strekka er relativt flate 

og det vil lagast kulpar der røyra kjem ut som kan bremsa farten på vatnet før det går vidare i 

open bekk. Slik areala ligg til er det ikkje bygningar eller anna som kan ta skade ved flaum. 

 

Konklusjon 

Kommunen er samd med statlege og fylkeskommunale mynde om at ein i utgangspunktet 

bør unngå å lukka bekkar, men når tungvegande grunnar som omsyn til framtidig drift av 

areala bør dette vega tungt. 

 

Det omsøkte tiltaket med lukking av bekkar vil gje betre driftstilhøve og ein meir rasjonelle 

teigar som gjer at ein kan halda fram med fruktdyrking. Det er ikkje funne at tiltaket er i strid 

med viktige miljø eller kulturlandskapsomsyn eller er i strid med anna regelverk. Kommunen 

godkjenner tiltaket på vilkår av at søkjar føl dei råd som kjem fram i uttale frå NVE i høve til 

dimensjonering og utføring. 

 

 

Mynde 

Saka er handsama og avgjort administrativt i medhald av delegert mynde, jf. kommunelova 

§ 23 nr. 4 og gjeldande delegeringsreglement. 

 

Klage 

Vedtaket er eit enkeltvedtak etter reglane i lov om offentleg forvaltning (fvl). Vedtaket kan 

klagast på til kommunen, jf. fvl. §§ 28-36. Klagefristen er 3 veker, jf. fvl § 29  (1). Det er nok at 

klagen er postlagt innan fristen går ut. Klagen skal sendast skriftleg til kommunen. I klagen skal 

det gå fram kva det vert klaga på i vedtaket, og kva endringar ein ønskjer. Klagen skal 

grunngjevast.  

 

Før det kan reisast søksmål om vedtaket er gyldig eller krav om erstatning, må høve til å klage 

på vedtaket vere nytta fullt ut, jf. fvl. § 27b.  

 

Ved all vidare kontakt i denne saka, ver venleg og referer til saknr.: 20/5404 

Med vennleg helsing 

Alver kommune, Landbruk 

 

 

Kjartan Nyhammer  Laila Bjørge 

Avdelingsleiar Rådgjevar 

 

Dette dokumentet er elektronisk godkjent og har difor ingen signatur. 

 

 

 

Mottakarar:    

Odd Molvik Molvikavegen 532 5993 OSTEREIDET 

Sonja Brodahl Molvik Molvikavegen 532 5993 OSTEREIDET 

 


